Հ Ի Մ Ն Ա Վ Ո Ր ՈՒ Մ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը
Սույն որոշման նախագծի ընդունման անհրաժեշտությունը պայմանավորված է 2020 թվականի փետրվարի 21-ին Հայաստանի ամերիկյան համալսարան հիմնադրամի և ՀՀ բնապահպանության և ընդերքի տեսչական մարմնի (այսուհետև` Տեսչական մարմին) միջև ստորագրված գործընկերության համաձայնագրով նախատեսված «Սևծովյան ավազան - 2014-2020» համատեղ գործառնական ծրագիր» իրականացնելու նպատակով ՀՀ վարչապետի 2020 թվականի դեկտեմբերի 7-ի թիվ 1326-Լ որոշմամբ հաստատված «Հայաստանի Հանրապետության բնապահպանության և ընդերքի տեսչական մարմնի 2020-2022 թվականների «Սևծովյան ավազանում շրջակա միջավայրի մոնիտորինգ «Կոպերնիկուս» համակարգով» ծրագրի շրջանակներում Սևանա լճի և ջրհավաք ավազանի բնապահպանական ուսումնասիրության (մոնիտորինգի) իրականացման աշխատանքների կազմակերպման» ծրագրով (այսուհետև` Ծրագիր) նախատեսված միջոցառումների ապահովման անհրաժեշտությամբ։
2. Ընթացիկ իրավիճակը և խնդիրները
Ծրագիրը մեկնարկել է դեռևս 2020 թվականի հուլիսի 1-ից և Տեսչական մարմինը Հայաստանի ամերիկյան համալսարան հիմնադրամի հետ համատեղ իրականացնում է  Սևանա լճի և ջրհավաք ավազանի բնապահպանական ուսումնասիրություն։
Համաձայն գործընկերության համաձայնագրի Տեսչական մարմնի կողմից իրականացվող Ծրագրի ընդհանուր իրավասու ծախսը գնահատվել է 120,000 եվրո։ Հայաստանի ամերիկյան համալսարան հիմնադրամի կողմից Տեսչական մարմնին տրամադրվելու է 110,400 եվրո, որի փոխանցումները իրականացվելու են երեք փուլով։ 

Տեսչական մարմինը Ծրագրի իրականացման համար համաֆինանսավորելու է 9,600 եվրո գումարի չափով՝ ՀՀ պետական բյուջեով հաստատված, բնապահպանության և ընդերքի տեսչական մարմնին հատկացված միջոցներից։ 

ՀՀ կառավարության 2021 թվականի  հուլիսի 22-ի N 1197-Ն որոշմամբ Ծրագրի առաջին փուլով փոխանցված 44 160 եվրոն (25,222․0 հազ․ՀՀ դրամ) և 4800 եվրո (2,741,5․0 հազ․ՀՀ դրամ) համաֆինանսավորման գումարը արտացոլվել է ՀՀ պետական բյուջեում։ Ծրագրի շրջանակում նախատեսված միջոցառումներն իրականացնելու  նպատակով 2021 թվականի ընթացքում ծախսը կազմել է 14,453.96 հազ․ՀՀ դրամ։ Արդյունքում 2021 թվականի ՀՀ պետական բյուջեում արտացոլված գումարի մնացորդը կազմել է 13,509.5 հազ․ՀՀ դրամ։
Ծրագրի իրականացման ավարտի ժամկետը սահմանվել է 2022 թվականի դեկտեմբեր ամիսը։

ՀՀ բնապահպանության և ընդերքի տեսչական մարմնի անվամբ գանձապետարանում բացվել են հետևյալ դրամային և եվրոյի հաշվեհամարները․

900000908369-/EUR-«ԵՀԳ անդրսահմանային համագործակցության 2014-2020 թվականների ծրագրի համար «Սևծովյան-ավազան-2014-2020» համատեղ գործառնական ծրագիր»,

900000908377-/AMD--«ԵՀԳ անդրսահմանային համագործակցության 2014-2020 թվականների ծրագրի համար «Սևծովյան-ավազան-2014-2020» համատեղ գործառնական ծրագիր»:
2022 թվականի փետրվարի 11-ին Հայաստանի ամերիկյան համալսարան հիմնադրամի կողմից Տեսչական մարմնի 900000908369-/EUR հաշվեհամարին փոխանցվել է Ծրագրի երկրորդ փուլով նախատեսված 44,160 եվրո, իսկ Ծրագրի երրորդ փուլով նախատեսված 22,080 եվրոն փոխանցվելու է 2022 թվականի սեպտեմբեր ամսին։ 
Ներկայումս անհրաժեշտություն է առաջացել 2022 թվականի պետական բյուջեում արտացոլել վերոհիշյալ բոլոր դրամական հոսքերը՝ հնարավորություն տալով Տեսչական մարմնին տնօրինելու Ծրագրով նախատեսված միջոցները:
Այսպիսով, ներկայացվող նախագծով նախատեսվում է՝

· ՀՀ 2022 թվականի պետական բյուջեում արտացոլել երկրորդ փուլով ֆինանսավորված 44,160 եվրոն (24,320.2 հազ. ՀՀ դրամ արտարժույթի փոխարժեքը հաշվարկվել է 550.73 ՀՀ դրամ),
· երրորդ փուլով ֆինանսավորման ենթակա 22,080 եվրոն (12,160.2 հազ. ՀՀ դրամ՝ արտարժույթի փոխարժեքը հաշվարկվել է 550.73 ՀՀ դրամ),
· Տեսչական մարմնի կողմից Ծրագրի իրականացման համար համաֆինանսավորման ենթակա 4800 եվրոն (2,643.5 հազ. ՀՀ դրամ արտարժույթի փոխարժեքը հաշվարկվել է 550.73 ՀՀ դրամ),
· առաջին փուլով փոխանցված 44,160 եվրո (25,222․0 հազ․ՀՀ դրամ) գումարի մնացորդը՝ 23,653․1 եվրո (13,509.5 հազ․ՀՀ դրամ՝ արտարժույթի փոխարժեքը հաշվարկվել է 571.15 ՀՀ դրամ)։
Նախատեսված գումարը Համաձայնագրի համաձայն ուղղվելու է Սևանա լճի և ջրհավաք ավազանի  արբանյակային, աշխարհատեղեկատվական և դաշտային հետազոտական աշխատանքների, կարողությունների զարգացման, հաղորդակցության ապահովման և այլ ադմինիստրատիվ ծախսերի իրականացմանը։
3. Կարգավորման նպատակը և բնույթը
Նախագծով առաջարկվում է ՀՀ 2022 թվականի պետական բյուջեում արտացոլել վերը նշված եկամուտները (պաշտոնական դրամաշնորհներն)՝ երկրորդ փուլով փոխանցված 44,160 եվրոն, երրորդ փուլով փոխանցվելիք 22,080 եվրոն, Տեսչական մարմնի կողմից Ծրագրի իրականացման համար համաֆինանսավորման ենթակա 4800 եվրոն, ինչպես նաև Ծրագրի շրջանակներում 2021 թվականի առաջին փուլով ՀՀ պետական բյուջեում արտացոլված 44,160 եվրոյի մնացորդային գումարը՝ այդ միջոցների հաշվին իրականացվելիք միջոցառումները (ծախսերը) և ապահովել իրականացվելիք Ծրագրի ֆինանսավորման գործընթացը: 

4. Նախագծի մշակման գործընթացում ներգրավված ինստիտուտները և անձիք

 Իրավական ակտի նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Տեսչական մարմնի կողմից համատեղ:
5. Ակնկալվող արդյունքը
Նախագծի հաստատումը թույլ կտա ապահովել Ծրագրի իրականացման շարունակությունը և ապահովել Սևանա լճի և ջրհավաք ավազանի Էկոհամակարգերի փոփոխությունների, առկա իրավիճակային  խնդիրների  վերաբերյալ  տարածաժամանակային և աշխարհատեղեկատվական ուսումնասիրության, գնահատման և վերլուծության հավաստի հարթակի հասանելիությունը շահառու կողմերին։
6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

Նախագծի  ընդունմամբ Հայաստանի Հանրապետության 2022 թվականի պետական բյուջեում նախատեսվում է եկամուտների և ծախսերի ավելացում` համապատասխանաբար 36,480.4 հազ. ՀՀ դրամի և 49,989.8 հազ. ՀՀ դրամի չափով:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացվող նախագիծը չի բխում ռազմավարական փաստաթղթերից։
